
1 Cyflwyniad 
1.1 Lluniwyd y llyfryn hwn er mwyn helpu Swyddogion Canlyniadau i 
ddyfarnu papurau pleidleisio amheus yn etholiad Senedd Cymru.  

Dylai'r llyfryn hwn gael ei ddarllen ar y cyd â'n canllawiau cyffredinol ar reoli'r 
prosesau dilysu a chyfrif a geir ar ein gwefan. 

1.2 Gall y Swyddog Canlyniadau ddirprwyo'r penderfyniad terfynol ar 
ddyfarnu i un neu fwy o ddirprwyon, ond dylid gwneud hyn yn glir ar ffurf 
ysgrifenedig.  
1.3 Gan fod y Swyddog Canlyniadau yn cyflawni swyddogaeth statudol wrth 
ddyfarnu pleidleisiau amheus, dylai'r Swyddog Canlyniadau neu eich Dirprwy 
Swyddog Canlyniadau Etholaethol awdurdodedig, ac nid unrhyw aelod arall o 
staff a gyflogir gan y Swyddog Canlyniadau Etholaethol yn y cyfrif, wneud hyn. 

1.4 Un o nodau'r llyfryn hwn yw helpu i sicrhau y gweithredir yn gyson ledled 
Cymru.  
1.5 Mae'r llyfryn yn seiliedig ar ganllawiau ar bapurau pleidleisio amheus 
sydd eisoes yn bodoli ar gyfer etholiadau eraill, a ddatblygwyd ar y cyd â 
chynrychiolwyr o bob rhan o'r gymuned etholiadol, gan gynnwys aelodau o'r 
Gweithgor Etholiadau, Refferenda a Chofrestru. Mae'r Comisiwn Etholiadol yn 
ddiolchgar am eu cymorth drwy gydol y broses hon. 
1.6 Wrth ddyfarnu papurau pleidleisio mae'n bwysig sicrhau bod y broses yn 
cael ei chyflawni yng ngolwg pob ymgeisydd ac asiant sy'n bresennol yn y 
broses gyfrif, ac ym mhresenoldeb unrhyw gynrychiolwyr o'r Comisiwn ac 
arsylwyr achrededig sy'n bresennol.  

Rheoli'r broses ddyfarnu yn etholiadau’r Senedd 
1.7 Ni ddylai Swyddogion Canlyniadau aros tan tua'r diwedd cyn dechrau'r 
broses ddyfarnu; dylid gwneud hyn yn gyson drwy gydol y broses gyfrif yng 
ngolwg pawb sydd â hawl i fod yn bresennol.  

1.8 Dylai'r papurau pleidleisio hynny a wrthodwyd gael eu stampio â'r gair 
‘rejected’ neu ‘gwrthodwyd’, neu’r ddau, a'u rhoi yn y pecyn priodol.1 Rhaid i'r 
holl bapurau pleidleisio eraill gael eu cyfrif.  

1.9 Rhaid llunio datganiad yn dangos nifer y papurau pleidleisio a 
wrthodwyd o dan bob un o'r penawdau canlynol:2 

• dim marc swyddogol 
• rhoddir mwy nag un bleidlais 
• ysgrifen neu farc sy'n eich galluogi i adnabod y pleidleisiwr 
• heb ei farcio neu'n ddi-rym oherwydd ansicrwydd 

 
1 Rheol 60(5), Atodlen 5, Gorchymyn Senedd Cymru (Cynrychiolaeth y Bobl) 2025. 
2 Rheol 60(7), Atodlen 5, Gorchymyn Senedd Cymru (Cynrychiolaeth y Bobl) 2025. 

https://www.electoralcommission.org.uk/cy/rwyf-yneg-pleidleisiwr/gweinyddwr-etholiadol/etholiadau-senedd-cymru


2 Egwyddorion dyfarnu 
2.1 Dylid gosod unrhyw bapurau pleidleisio amheus mewn blwch fel y gall y 
goruchwyliwr eu rhoi i'r Swyddog Canlyniadau er mwyn eu dyfarnu. Mae 
angen ystyried y papur pleidleisio cyfan wrth ddyfarnu pleidleisiau amheus 
rhag ofn bod y pleidleisiwr wedi gwneud unrhyw farciau y tu allan i'r blychau 
pleidleisio.  

2.2 Dim ond am y rhesymau canlynol y gall Swyddog Canlyniadau wrthod 
papur pleidleisio:  
• dim marc swyddogol 
• rhoddir mwy nag un bleidlais  
• rhoddir marc neu ysgrifennir rhywbeth sy'n galluogi pleidleisiwr i gael ei 

adnabod (ac eithrio rhif y papur pleidleisio printiedig neu farc adnabod 
unigryw arall) 

• nid yw wedi’i farcio neu mae’n ddi-rym oherwydd ansicrwydd 
 
2.3 Ni ddylai papur pleidleisio gael ei wrthod oherwydd bod y bleidlais wedi’i 
marcio3 
• mewn lle heblaw’r lle priodol 
• heblaw drwy gyfrwng croes, neu 
• gan drwy fwy nag un marc 

 
•  os bydd bwriad y pleidleisiwr yn ymddangos yn glir ar y papur 

pleidleisio. 
 

2.4 Felly, bydd angen i'r papurau pleidleisio canlynol gael eu rhoi i'r 
Swyddog Canlyniadau er mwyn iddo eu dyfarnu: 
• y rhai nad oes ganddynt farc swyddogol yn ôl pob golwg  
• y rhai sy'n cynnwys mwy nag un bleidlais yn ôl pob golwg 
• y rhai sydd ag unrhyw ysgrifen neu farc sy'n eich galluogi i adnabod y 

pleidleisiwr 
• y rhai lle nad oes unrhyw farc neu os oes ansicrwydd ynghylch y 

bleidlais 
 

2.5 Hefyd, er mwyn helpu i gynnal uniondeb yr etholiad, dylai'r papurau 
pleidleisio canlynol gael eu rhoi i'r Swyddog Canlyniadau er mwyn iddo eu 
hystyried ymhellach:  

• unrhyw bapur pleidleisio sydd wedi'i rwygo neu wedi'i ddifrodi mewn 
unrhyw ffordd 

• unrhyw bapur pleidleisio sy'n cynnwys unrhyw beth anarferol (er 
enghraifft, ymddengys ei fod wedi'i newid, naill ai â theclyn ysgrifennu 
cwbl wahanol neu â hylif cywiro). 
 

 
3 Rheol 60(2), Atodlen 5, Gorchymyn Senedd Cymru (Cynrychiolaeth y Bobl) 2025 



2.6 Yn achos papurau pleidleisio sydd wedi cael eu newid yn ôl pob golwg, 
gall Swyddogion Canlyniadau ystyried eu pecynnu ar wahân rhag ofn yr 
ymchwilir iddynt yn ddiweddarach. 

Dim marc swyddogol  
2.7 Os nad oes marc swyddogol ar y papur pleidleisio, rhaid ei wrthod yn 
awtomatig. Nid oes gan y Swyddog Canlyniadau Etholaethol unrhyw 
ddisgresiwn yn hyn o beth. 

2.8 Fodd bynnag, os bydd teclyn stampio wedi cael ei ddefnyddio yn lle 
marc swyddogol wedi'i argraffu ymlaen llaw, ni ddylai tyllu na boglynnu'r papur 
pleidleisio yn rhannol ynddo'i hun arwain at ei wrthod.4 Cyhyd â'i fod yn glir 
bod y papur pleidleisio wedi cael ei stampio gan staff yr orsaf bleidleisio, nid 
yw'r ffaith nad yw'r holl binnau wedi'u stampio drwy'r papur pleidleisio neu nad 
yw'r tyllu'n gyfan gwbl ar y papur yn bwysig.  

Papurau pleidleisio â mwy nag un marc 
2.9 Mater i'r Swyddog Canlyniadau ddyfarnu arno yw hyn.  

2.10 Ni ddylai marciau ychwanegol arwain at wrthod y papur os yw'n glir na 
fwriadwyd i'r marciau hynny fod yn bleidlais.5 

Ysgrifen neu farc sy'n eich galluogi i adnabod y 
pleidleisiwr  
2.11 Mae dwy agwedd ar hyn: 

• naill ai unrhyw ysgrifen neu farc ar y papur pleidleisio sydd, ynddo'i hun, 
yn golygu y gallwch adnabod y pleidleisiwr, neu 

• mae ysgrifen neu farc o'r fath yn golygu y gallwch adnabod y pleidleisiwr 
 
2.12 Mae'n bwysig cofio bod y ddeddfwriaeth yn nodi y gall y pleidleisiwr gael 
ei adnabod, nid ei bod yn bosibl ei adnabod neu y gallai gael ei adnabod (nad 
yw'n cynnwys rhif y papur pleidleisio na'r marc adnabod unigryw ar gefn y 
papur pleidleisio).  

Ysgrifen neu farc sydd, ynddo'i hun, yn golygu y gallwch adnabod y 
pleidleisiwr 
 
2.13 Mae’n rhaid gwrthod papur pleidleisio: 

• os yw rhif etholiadol y pleidleisiwr a ysgrifennir ar y papur pleidleisio yn 
golygu y gallwch adnabod y pleidleisiwr yn ddigamsyniol 

• os gellir yn rhesymol gredu bod enw (neu lofnod) neu gyfeiriad unigryw'r 
pleidleisiwr ar flaen y papur pleidleisio. 

 
4 Achos Cirencester, Lawson v. Chester-Master (1893) 4 O’M & H 194 ac achos Newington, 
Lewis v. Shepperdson (1948) 2 All ER 503. 
5 Woodward v Sarsons (1875), LR 10, CP74 ac achos Cirencester (1893). 



 
Gellir adnabod y pleidleisiwr yn anuniongyrchol oherwydd ysgrifen neu 
farc ar y papur pleidleisio 
 
2.14 Nid yw'n ofynnol i'r Swyddog Canlyniadau ymchwilio i'r mater na'i 
gwneud yn ofynnol i dystiolaeth gael ei darparu er mwyn adnabod yr ysgrifen 
neu'r marc. Ond dylai'r Swyddog Canlyniadau ystyried unrhyw dystiolaeth a 
roddir iddo ar y pryd.  

2.15 Os oes amheuaeth ynghylch pwy a farciodd y papur pleidleisio, dylai'r 
Swyddog Canlyniadau ganiatáu yn hytrach na gwrthod y papur pleidleisio.  

Papurau pleidleisio heb eu marcio 
2.16 Mae’n rhaid i bapurau pleidleisio heb eu marcio gael eu gwrthod. 

2.17 Ni ddylai papur pleidleisio wedi'i farcio gan ddefnyddio rhywbeth heblaw 
pensil pleidleisio gael ei wrthod yn syml oherwydd hynny. 

2.18 Gall marciau heblaw am groes, ni waeth pa mor olau, fod yn ddilys o 
hyd. 

Penderfyniadau ynglŷn â phapurau pleidleisio 
2.19 Mae penderfyniad y Swyddog Canlyniadau Etholaethol yn derfynol, ond 
gall fod yn destun adolygiad os ceir deiseb etholiadol. 

Di-rym oherwydd ansicrwydd 
2.20 Mae cadarnhau bwriad pleidleisiwr yn hollbwysig wrth benderfynu ar 
bapurau pleidleisio amheus.  

2.21 Yr ymadrodd allweddol yn y Rheolau yw: ‘Nid yw’r papur pleidleisio i’w 
drin fel pe bai’n ddi-rym, naill ai’n gyfan gwbl neu o ran y bleidlais honno, os 
yw’n glir o’r papur pleidleisio fod y pleidleisiwr yn bwriadu pleidleisio dros un 
neu’r llall o’r ymgeiswyr6 ’. 

2.22 Dylai pob papur pleidleisio gael ei ystyried yn ôl ei rinwedd ei hun a dylid 
gwneud penderfyniadau fesul achos. 

2.23 Y cwestiwn allweddol y dylech ei ofyn yw a yw'r pleidleisiwr, ar wyneb y 
papur, wedi nodi bwriad rhesymol glir i bleidleisio dros ymgeisydd neu blaid. 

 
6 Rheol 60(3), Atodlen 5, Gorchymyn Senedd Cymru (Cynrychiolaeth y Bobl) 2025 



3 Crynodeb  
3.1 Nodir yr egwyddorion i'w cymhwyso uchod. Yn ymarferol, gellir crynhoi'r 
camau cyffredinol fel a ganlyn:  

• byddwch yn glir ac yn gyson bob amser 

• cymerwch amser i sicrhau y gwneir penderfyniad ystyriol ym mhob 
achos 

• penderfynwch a yw bwriad y pleidleisiwr yn ymddangos yn glir ar y papur 
pleidleisio. Fel rhan o hyn, bydd angen i Swyddogion Canlyniadau:  

- ystyried y papur pleidleisio cyfan 
- ystyried a yw'r ffordd y cafodd papur pleidleisio ei farcio yn 

golygu bod pleidlais dros un ymgeisydd neu blaid yn hollol 
amlwg 



4 Enghreifftiau 
4.1 Mae'r enghreifftiau a ddarperir yma o dan y penawdau ‘a ganiateir’ ac ‘a 
wrthodir’ yn seiliedig ar gyfraith achosion flaenorol neu maent wedi'u cymryd 
o'r rheolau penodol ar gyfer yr etholiadau.  

4.2 Yn y pen draw, cyfrifoldeb y Swyddog Canlyniadau Etholaethol yw 
penderfynu ar unrhyw bapur pleidleisio penodol, gan gynnwys y cwestiwn a 
yw bwriad i bleidleisio dros ymgeisydd neu blaid benodol yn ymddangos.  

Cyfeiriadau at gyfraith achosion 
4.3 Defnyddiwyd cyfeiriadau talfyredig at gyfraith achosion yn y llyfryn hwn. 
Mae'r tabl canlynol yn rhestru'r cyfeiriadau llawn at gyfraith achosion. 

Talfyriad     Cyfeiriad llawn 
Achos Berwick-upon-Tweed  Achos Berwick-upon-Tweed [1880] 3O'M&H 

178 

Achos Buckrose   Achos Buckrose, Sykes v. McArthur[1886] 5 
O'M&H 110 

Achos Cirencester     Lawson v. Chester  Master [1893] 

Cornwell v Marshall    Cornwell v. Marshall [1977] 75 LGR 676 DC 

Eley v Durant     Eley v. Durant [1900] 4SJ 430 

Levers v Morris    Levers v. Morris [1971] 3 All ER QBD 

Rowe v Cox     Rowe v. Cox [2001] QBD, Achos M/294/01 

Ruffle v Rogers    Ruffle v. Rogers  [1982] QB 1220 

Achos South Newington  Achos South Newington, Lewis v. 
Shepperdson [1948] 2 All ER 503 

Achos West Bromwich  Achos West Bromwich, Hazel v. Viscount 
Lewisham [1911] 6 O'M&H 256 

Woodward v Sarsons    Woodward v. Sarsons [1875] LR10 CP 
733 

 

 

 



Enghreifftiau o bleidleisiau a ganiateir  

 
 
Caniatáu Bloggs Party – y bleidlais wedi’i marcio ar gyfer  
ymgeisydd penodol ar restr plaid. Rheol 60(4) 
 



 

 
 
Caniatáu Tudor Party – y bleidlais wedi’i marcio mewn lle heblaw’r 
lle priodol a heblaw drwy gyfrwng croes. Rheol 60(2) 
 
 



 

 
Caniatáu Nightingale Party – y bleidlais ar gyfer ymgeisydd penodol 
ar restr plaid. Rheol 60(4) 
 



 
 

 
Caniatáu Bloggs Party – Achos Berwick-upon-Tweed a Rheol 60(2)(a) 
 



 
 

 
Caniatáu Baker– Achos Cirencester, Eley v Durant a Rheol 60(2)(c) 
 
 



 
 

 
Caniatáu Nightingale Party – Rheol 60(2)(b) 
 



 
 
 
Enghreifftiau o bleidleisiau a wrthodir  

 
Gwrthod – gellir adnabod y pleidleisiwr. Woodward v Sarsons,  
achos South Newington, a Rheol 60(1)(c) 



 

 

Gwrthod – bwriad y pleidleisiwr yn aneglur. Achos Buckrose  
a Rheol 60(1)(d) 



 

 
 

Gwrthod – bwriad y pleidleisiwr yn aneglur. Rheol 60(1)(d) 
 



 

 

Gwrthod – pleidleisio dros fwy nag un blaid gofrestredig neu 
ymgeisydd unigol. Rheol 60(1)(b) 
 



 

Gwrthod – pleidleisio dros fwy nag un blaid gofrestredig neu  
ymgeisydd unigol. Rheol 60(1)(b) 
 



 

Gwrthod – pleidleisio dros fwy nag un blaid gofrestredig neu  
ymgeisydd unigol. Rheol 60(1)(b) 
 

 



Atodiad – Deddfwriaeth  
 Rheolau etholiadau’r Senedd 
Mae’r rheolau perthnasol ar ddyfarnu papurau pleidleisio amheus wedi’u 
cynnwys yn Atodlen 5 o Orchymyn Senedd Cymru (Cynrychiolaeth y Bobl) 
2025 ac maent fel a ganlyn: 

Papurau pleidleisio a wrthodwyd 
 
60(1) Yn ddarostyngedig i baragraffau (2) i (4), mae’r papurau pleidleisio a 
ganlyn yn ddi-rym ac ni chaniateir eu cyfrif— 
(a)papur pleidleisio nad oes arno farc swyddogol; 
(b)papur pleidleisio y rhoddwyd mwy nag un bleidlais arno; 
(c)papur pleidleisio y mae unrhyw beth wedi ei ysgrifennu neu wedi ei farcio 
arno y gellir adnabod y pleidleisiwr drwyddo ac eithrio’r rhif printiedig a’r marc 
adnabod unigryw arall ar y cefn; 
(d)papur pleidleisio sydd heb ei farcio neu’n ddi-rym oherwydd ansicrwydd. 
(2) Mae paragraffau (3) a (4) yn gymwys i bapur pleidleisio y marciwyd 
pleidlais arno— 
(a)mewn lle heblaw’r lle priodol, 
(b)heblaw drwy gyfrwng croes, neu 
(c)drwy fwy nag un marc. 
 
(3) Nid yw’r papur pleidleisio i’w drin fel pe bai’n ddi-rym, naill ai’n gyfan gwbl 
neu o ran y bleidlais honno, oherwydd y modd y mae’r bleidlais wedi ei marcio 
yn unig— 
(a)os yw’n glir o’r papur pleidleisio fod y pleidleisiwr yn bwriadu pleidleisio dros 
un neu’r llall o’r ymgeiswyr, 
(b)os nad yw’r modd y mae’r papur pleidleisio wedi ei farcio ynddo’i hun yn 
dangos pwy yw’r pleidleisiwr, ac 
(c)os yw’r swyddog canlyniadau wedi ei fodloni na ellir adnabod y pleidleisiwr 
o’r papur pleidleisio. 
 
(4) Mae papur pleidleisio y mae pleidlais wedi ei marcio arno dros ymgeisydd 
rhestr plaid penodol ar restr plaid plaid wleidyddol gofrestredig, os yw fel arall 
yn ddilys, i’w drin fel pleidlais dros y blaid honno, pa un a oes pleidlais hefyd 
wedi ei marcio dros y blaid honno ai peidio. 
 
(5) Rhaid i’r swyddog canlyniadau arnodi’r gair “gwrthodwyd” neu’r gair 
“rejected” neu’r ddau, ar unrhyw bapur pleidleisio nad yw, yn unol â’r rheol hon, 
i’w gyfrif. 
 
(6) Os bydd asiant cyfrif yn gwrthwynebu penderfyniad y swyddog canlyniadau, 
rhaid i’r swyddog canlyniadau ychwanegu’r geiriau “gwrthwynebwyd y 
gwrthodiad” neu’r geiriau “rejection objected to” neu’r ddau, at yr arnodiad. 
 
(7) Rhaid i’r swyddog canlyniadau lunio datganiad yn dangos nifer y papurau 
pleidleisio a wrthodwyd. 



 
(8) Rhaid i’r datganiad nodi’r nifer a wrthodwyd o dan bob un o’r penawdau ym 
mharagraff (1). 
 
Penderfynu ar bapurau pleidleisio 
 
62. Mae penderfyniad y swyddog canlyniadau ar unrhyw gwestiwn sy’n codi 
mewn cysylltiad â phapur pleidleisio yn derfynol, ond caniateir ei adolygu ar 
ddeiseb etholiad ar gyfer etholiad i’r Senedd. 

